
 CONCELLO DE VIGO
Secretaría de Goberno Local

Dª.  PATRICIA RODRIGUEZ CALVIÑO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

C E R T I F I C O:  Que a Xunta de Goberno Local, na  sesión ordinaria do 17 de
novembro de 2023, adoptou o seguinte acordo:

7.- BASES REGULADORAS E CONVOCATORIA PARA A CONCESIÓN DE 
AXUDAS MUNICIPAIS A FAMILIAS CON FILLOS E FILLAS EN ENSINO 
OBRIGATORIO, CURSO 2023-2024. EXPTE. 62759/332.
Visto  o  informe  de  fiscalización  do  10/11/2023,  dáse  conta  do  informe-proposta  do
3/11/2023, asinado pola xefa do Servizo de Educación e conformado pola concelleira-
delegada, a concelleira da Área de Goberno e polo concelleiro da Área de Goberno de
Orzamentos e Facenda, que di o seguinte:

I. Obxecto e finalidade:
O  Concello  de  Vigo  no  ámbito  das  súas  competencias  convoca  o  programa  de  “AXUDAS
MUNICIPAIS  A  FAMILIAS  CON  FILLOS  E  FILLAS  EN  ENSINO  OBRIGATORIO  CURSO
2023/2024”  co obxecto de servir de apoio ás familias do alumnado de centros docentes públicos e
privados  concertados,  de  educación  primaria,  educación  secundaria  obrigatoria,  formación
profesional  básica  e  de educación especial,  sitos no termo municipal  de Vigo,  ou alumnado
empadroado  en  Vigo  e  matriculado  nas  mesmas  etapas  educativas  en  centros  sostidos  con
fondos públicos sitos noutros municipios.  A finalidade das axudas é paliar  o impacto sobre a
capacidade de compra das familias con menores a cargo producida pola subida xeneralizada de
prezos, co fin de que poidan facer fronte ao desembolso extraordinario que supoñen os gastos
necesarios para a volta á escola deste alumnado. 

II. Competencia:
A  Constitución  Española  de  1978  recolle  dentro  dos  principios  reitores  da  política  social  e
económica, o deber dos poderes públicos de asegurar a protección social, económica e xurídica
da familia.
O artigo 25.1 da Lei 7/1985, do 2 de abril, reguladora das bases do réxime local (LRBRL) prevé
que os municipios, para a xestión dos seus intereses e no ámbito das súas competencias, poden
promover actividades e prestar os servizos públicos que contribúan a satisfacer as necesidades e
aspiracións da comunidade veciñal.
Pola súa parte, a Lei 3/2011, de 30 de xuño, de apoio á familia e á convivencia de Galicia, no
artigo 8. 2 b) recoñece aos municipios competencias na execución de programas e proxectos
destinados á atención á familia.
O Concello de Vigo pretende axudar ás familias nun momento en que a subida xeneralizada dos
prezos está empobrecendo ás familias e afectando a súa capacidade de compra. Neste contexto
socioeconómico, a protección económica das familias debe constituír  unha prioridade para os
poderes públicos.

III. Beneficiario/as:
Poderán  beneficiarse  destas  axudas  os  pais,  nais,  titores/as  ou  representantes  legais  do
alumnado  matriculado  en  educación  primaria,  educación  secundaria  obrigatoria,  formación
profesional básica e educación especial en centros docentes sostidos con fondos públicos sitos no

termo municipal de Vigo ou doutros municipios sempre que, neste caso, os nenos e nenas estean
empadroados en Vigo.

IV. Procedemento de concesión da subvención:
A  convocatoria  realízase,  ao  amparo  do  disposto  no  parágrafo  segundo do  artigo  19  da  Lei
9/2007, de 13 de xuño, de subvencións de Galicia (LSG), en réxime de concorrencia competitiva
sen estabelecer comparación entre as solicitudes e sen fixar unha orde de prelación entre as
solicitudes presentadas que reúnan os requisitos establecidos nas bases. 

V. Contido:
As bases reflicten o contido mínimo esixido nos artigos 17 da Lei 38/2003, de 17 de novembro,
xeral  de  subvencións  (LXS)  e  14  da  LSG,  en  canto  ao  obxecto,  requisitos  das  persoas
beneficiarias, procedemento de concesión, criterios obxectivos de outorgamento, contías, crédito
orzamentario,  compatibilidade con  outras  subvencións,  procedemento  de  concesión  así  coma
órganos competentes. E atenden aos principios reguladores das subvencións  establecidos nos
artigos 8.3 LXS e 5.2 LSG.

VI. Normativa de aplicación:
De  acordo  co  disposto  no  artigo  17.2  da  LXS  as  bases  reguladoras  das  subvencións  das
corporacións locais deberanse aprobar no marco das bases de execución do orzamento, a través
dunha ordenanza xeral de subvencións, ou mediante unha ordenanza específica para as distintas
modalidades de subvencións.
A este respecto, conforme ao disposto nas Bases de Execución do Orzamento do Concello de
Vigo do 2023 e, sen prexuízo da desexable ordenanza municipal reguladora das subvencións que
se aprobe a tal efecto, o procedemento de concesión destas axudas rexerase polas súas propias
Bases, pola Lei 38/2003, do 17 de novembro, xeral de subvencións e o Real Decreto 887/2006, de
21 de xullo, polo que se aproba o seu regulamento, nos seus preceptos básicos; a lexislación
básica do Estado en materia de réxime local; a Lei 9/2007, de 13 de xuño, de subvencións de
Galicia;  os preceptos non básicos da Lei  38/2003 e do Real Decreto 887/2006; as Bases de
Execución do orzamento do Concello de Vigo; as restantes normas de dereito administrativo, e no
seu defecto, as normas de dereito privado.

VII. Contía total e crédito orzamentario:
A contía das axudas será de 205,00 (douscentos cinco) euros por cada fillo/a escolarizado/a que
reúna os requisitos establecidos na base cuarta.
O  financiamento  da  concesión  destas  axudas  farase  con  cargo  á  aplicación  orzamentaria
3260.480.0002  “Plan extr. axudas familias fillos escolarizados” dotada con 5.842.500,00 euros.
Non  se  poderán  outorgar  subvencións  por  contía  superior  á  que  se  determina  na  presente
convocatoria. Non entanto, para o suposto de que o crédito sinalado non fose suficiente para
atender a tódalas solicitudes que cumpran os requisitos esixidos nas presentes bases prevese a
posibilidade de tramitar un incremento de crédito nos termos previsto no artigo 31.2  da LSG. O
incremento do crédito publicarase nos mesmos medios que a convocatoria sen que implique a
apertura de prazo para presentar novas solicitudes nin o inicio de novo cómputo de prazo para
resolver.
Ao  tratarse  dun  suposto  de  tramitación  anticipada,  previsto  no  artigo  56  do  Real  Decreto
887/2006, de 21 de xullo, polo que se aproba o Regulamento da Lei xeral de subvencións (RLXS),
a concesión das subvencións queda condicionada á existencia de crédito adecuado e suficiente
no momento da resolución da concesión.

 CONCELLO DE VIGO
Secretaría de Goberno Local

Xa  que  logo,  con  carácter  previo  á  aprobación  pola  Xunta  de  Goberno  Local  das  bases
reguladoras,  remitirase o  expediente  para informe da Intervención Xeral  do Concello  sobre a
existencia de crédito axeitado e suficiente, para atender ás obrigas de contido económico que
derivan da concesión da subvención.

VIII. Publicidade:
A. Publicidade da convocatoria e das bases reguladoras da concesión das axudas.
As presentes Bases reguladoras e a convocatoria publicaranse conforme ao establecido no artigo
20.8 apartados a) e b) da LXS, en aplicación dos principios recollidos na Lei 19/2013, de 9 de
decembro, de transparencia, acceso á información pública e bo goberno. 
Publicaranse, unha vez aprobadas:
- As Bases reguladoras no BOPPO, no portal de transparencia e na páxina web do Concello de
Vigo (www.vigo.org).
- A Convocatoria na Base de Datos Nacional de Subvencións (BDNS), no portal de transparencia
e na páxina web do Concello de Vigo (www.vigo.org). A publicación do extracto enviado á BDNS
no Boletín Oficial da Provincia determinará o inicio do prazo para a presentación de solicitudes,
conforme ao art. 14.1 da LSG.
Estas bases reguladoras e os seus modelos normalizados para a presentación de solicitudes
facilitaranse na páxina web www.vigo.org.  
B. Publicidade das subvencións concedidas.
Todas as axudas que se concedan serán publicadas na páxina web www.vigo.org, no Taboleiro
de Editos e no portal de transparencia do Concello de Vigo, surtindo esta publicación os efectos
da notificación nos termos do disposto no artigo 45.1.b) da  Lei 39/2015, de 1 de decembro, do
procedemento administrativo común das Administracións Públicas (LPACAP).
As subvencións concedidas remitiranse á BDNS para a súa publicación con indicación segundo
cada caso, da convocatoria, o programa e crédito orzamentario ao que se imputen, beneficiario,
cantidade concedida e finalidade da subvención.
A tal efecto, tense procedido a elaborar unha convocatoria, así como as bases reguladoras e un
extracto da mesma en galego e castelán.

IX. Recursos:
Contra estas bases e as resolucións administrativas que se adopten na súa execución poderá
interpoñerse, potestativamente, recurso de reposición perante o órgano que as ditou no prazo dun
mes ou, directamente, recurso contencioso-administrativo perante os xulgados do contencioso-
administrativo de Vigo no prazo de dous meses. Os prazos contaranse a partir do día seguinte ao
das respectivas publicacións oficiais.

X. Órgano competente:
O artigo 74 da LSG establece que a competencia para conceder subvencións nas corporacións
locais correspóndelle aos órganos que teñen atribuída esa función na lexislación de réxime local.
De  conformidade  co  artigo  127.g)  da  LRBRL,  correspóndelle  á  Xunta  de  Goberno  Local  o
desenvolvemento da xestión económica, autorizar e dispor gastos en materia da súa competencia,
dispor gastos previamente autorizados polo Pleno e a xestión do persoal.

De conformidade co anteriormente exposto, previo informe de fiscalización da Intervención Xeral
Municipal, e coa conformidade da concelleira delegada de Educación e dos concelleiros das Áreas
de  Goberno  de de  Educación  e  de  Orzamentos  e  Facenda,  nos  termos  das  delegacións
competenciais efectuadas nas datas 20/06/2023 e 28/06/2023, elévase á Xunta de Goberno Local
a seguinte 

PROPOSTA DE ACORDO
PRIMEIRO: Aprobar o gasto por importe total de 5.842.500,00 (cinco millóns oitocentos corenta e
dous mil  cincocentos)  euros,  que  se  imputarán  con  cargo  á  aplicación  orzamentaria
3260.480.0002   “Plan  extr.  axudas  familias  fillos  escolarizados”  dos  orzamentos  xerais  do
Concello de Vigo do exercicio orzamentario do ano 2023.

SEGUNDO:   Aprobar  a Convocatoria,  o  Extracto da mesma e as Bases Reguladoras para a
concesión de axudas municipais a familias con fillos e fillas en ensino obrigatorio, que se achegan
ao expediente.

TERCEIRO:  Publicar,  unha  vez  aprobadas,  a  Convocatoria  e  as  Bases  Reguladoras  para  a
concesión de axudas municipais a familias con fillos e fillas en ensino obrigatorio, nos seguintes
termos: 
- As Bases reguladoras no BOPPO, no portal de transparencia e na páxina web do Concello de
Vigo (www.vigo.org).
- A Convocatoria na Base de Datos Nacional de Subvencións (BDNS), no portal de transparencia
e na páxina web do Concello de Vigo (www.vigo.org). A publicación do extracto enviado á BDNS
no Boletín Oficial da Provincia determinará o inicio do prazo para a presentación de solicitudes.
-  Os modelos de formularios normalizados para a presentación de solicitudes facilitaranse na
páxina web www.vigo.org.

Contra o presente acordo poderase interpoñer  potestativamente recurso de reposición ante o
mesmo órgano que os ditou no prazo dun mes, ou directamente ante a xurisdición contencioso-
administrativa.  Se  se  interpón  o  recurso  de  reposición,  non  poderá  interpoñerse  o  recurso
contencioso-administrativo ata a resolución do primeiro ou ata a súa desestimación presunta. O
prazo para a interposición do recurso contencioso-administrativo será de dous meses.

ACORDO
A Xunta de Goberno local aproba a proposta contida no precedente informe.

BASES  REGULADORAS  PARA  A  CONCESIÓN  DE  AXUDAS  MUNICIPAIS  A
FAMILIAS CON FILLOS E FILLAS EN ENSINO OBRIGATORIO CURSO 2023/24

EXPOSICIÓN DE MOTIVOS
A  Constitución  Española  de  1978  recolle,  dentro  dos  principios  reitores  da  política  social  e
económica, o deber dos poderes públicos de asegurar a protección social, económica e xurídica
da familia.  No mesmo sentido pronúnciase a Lei de apoio ás familias e á convivencia de Galicia,
que recoñece aos municipios competencias na execución de programas e proxectos destinados á
atención da familia.

O artigo 25.1 da Lei 7/1985, do 2 de abril, reguladora das bases do réxime local prevé que os
municipios,  para  a  xestión  dos  seus  intereses  e  no  ámbito  das  súas  competencias,  poden
promover actividades e prestar os servizos públicos que contribúan a satisfacer as necesidades e
aspiracións da comunidade veciñal.

 CONCELLO DE VIGO
Secretaría de Goberno Local

A conxuntura económica actual está marcada polo proceso inflacionista que arranca na segunda
metade de 2021 e que se vén agravando a partir de febreiro de 2022 debido á crise nos mercados
enerxéticos derivada das consecuencias da guerra entre Rusia e Ucraína.

Segundo os últimos datos publicados polo INE, para xullo de 2023, o índice xeral do IPC alcanzou
un 2,3%, e a inflación subxacente un 6,2%. É importante salientar que estes datos indican que os
prezos actuais ao consumo son agora un 2,3% superiores aos xa extremadamente elevados de
xullo  de 2022.  Ademais,  as  proxeccións macroeconómicas do BCE apuntan a  unha inflación
media do 3,2% para 2023, o cal implicaría incrementos adicionais de prezos nos vindeiros meses.
Pola súa banda, a subida salarial media pactada en convenio en 2023 alcanzou un 3,34% ata
xullo,  apenas  suficiente  para  compensar  a  inflación  do  2023,  pero  non  para  reverter  o  forte
impacto sobre a capacidade adquisitiva que as familias sufriron en 2022.

Esta presión continuada sobre o  poder  de compra afecta  de modo desigual  á  cidadanía.  En
efecto, as necesidades básicas representan unha maior proporción do gasto no caso de unidades
familiares con persoas maiores, dependentes e/ou menores a cargo, polo que son estas familias
as que sofren con maior intensidade o fenómeno da subida dos prezos, e especialmente no caso
dos prezos dos alimentos, e o incremento dos tipos de xuros que  afecta aos créditos hipotecarios
e aso créditos ao consumo.

Esta situación persistente de elevados niveis de prezos e incremento do custo financeiro das
familias debilita igualmente a capacidade destas de facer fronte a desembolsos extraordinarios
inherentes á crianza das/os menores, como é o caso dos gastos necesarios para afrontar o curso
escolar das/os alumnas/os integradas/os nos distintos niveis de ensinanza obrigatoria, especial e
Formación Profesional básica.

As familias teñen que afrontar o inicio do novo curso escolar cun importante encarecemento dos
prezos  do  material  e  equipamento  que  os  seus  fillos  precisan  para  acudir  ao  colexio,  este
desembolso incide negativamente nas economías familiares, é por elo que  dende a Concellería
de Educación proponse estabelecer un procedemento para a concesión de axudas ás familias dos
alumnos e alumnas de centros docentes sostidos con fondos públicos matriculados/as no ensino
obrigatorio, FP básica e educación especial coa finalidade de que o inicio do novo curso escolar
resulte menos gravoso para as economías familiares.

Trátase dun gasto extraordinario que responde a unha situación excepcional motivada polo actual
contexto económico polo que non estaba previsto no orzamento vixente.

Neste  contexto  socioeconómico,  a  protección  económica  das  familias  debe  constituír  unha
prioridade para os poderes públicos.  A fórmula dunha axuda as familias fixa por cada alumna/o
matriculada/o  nas  etapas  referidas  en  centros  de  ensino  sostidos  con  fondos  públicos,
considérase  a  máis  oportuna.  O  carácter  de  subvención  universal  xustifícase  en  base  aos
seguintes argumentos:

-  En primeiro lugar,  a  acción proposta fundaméntase no principio de protección económica á
familia,  entendida,  a  efectos  do  presente  expediente,  como  unidade  de  convivencia  con
alumnas/os a cargo.  Téñase en conta que as políticas dirixidas á atención de finalidades de
interese xeral teñen habitualmente alcance universal e incondicional, como é o caso da sanidade
pública ou da propia educación pública, así como, no que respecta a medidas introducidas como
resposta á conxuntura económica descrita, a gratuidade das viaxes en tren de cercanías ou media
distancia, ou a redución do IVE para determinadas categorías de bens. 
- O segundo argumento atende aos principios de economía, eficiencia e eficacia na xestión (artigo
3.1 da Lei 40/2015). En efecto, a adopción de calquera outra condicionalidade significativa que
discriminase ás familias con alumnas/os a cargo aos efectos desta axuda, non só a desviaría da

súa finalidade principal, senón que, ademais, os procedementos administrativos necesarios para a
comprobación de tales condicións implicarían un custo que resultaría antieconómico.

BASES

PRIMEIRA.- Obxecto e finalidade.
As presentes bases regulan o procedemento para a concesión de axudas ás familias con nenos e
nenas  matriculados/as  en  Educación  Primaria,  Educación  Secundaria  Obrigatoria,  Formación
Profesional Básica e Educación Especial, en centros docentes públicos e privados concertados
sitos en Vigo, ou que estean empadroados/as en Vigo e matriculados/as nas mesmas etapas
educativas   en  centros  sostidos  con  fondos  públicos  sitos  noutros  municipios.  Estas  axudas
buscan  paliar  o  impacto  sobre  a  capacidade  de  compra  das  familias  con  menores  a  cargo
producida pola subida xeneralizada de prezos, coa fin de que poidan facer fronte ao desembolso
extraordinario que supoñen os gastos necesarios para a volta á escola do alumnado das referidas
etapas educativas. 

SEGUNDA.- Réxime de Concesión.

A concesión destas axudas realizarase en réxime de concorrencia competitiva sen establecer
comparación  entre  as  solicitudes  e  sen  fixar  unha  orde  de  prelación  entre  as  solicitudes
presentadas que reúnan os requisitos establecidos nestas bases. 

TERCEIRA.-  Contía da subvención e aplicación orzamentaria.
A contía das axudas será de 205,00 (douscentos cinco) euros por cada fillo/a escolarizado/a que
reúna os requisitos establecidos na base quinta.
O  financiamento  da  concesión  destas  axudas  farase  con  cargo  á  aplicación  orzamentaria
3260.480.0002  “Plan extr. axudas familias fillos escolarizados, dotada con 5.842.500,00 euros.
Non  se  poderán  outorgar  subvencións  por  contía  superior  á  que  se  determina  na  presente
convocatoria. Non entanto, para o suposto de que o crédito sinalado non fose suficiente para
atender a todas as solicitudes que cumpran os requisitos esixidos nas presentes bases prevese a
posibilidade de tramitar un incremento de crédito nos termos previsto no artigo 31.2 da Lei 9/2007,
de  13  de  xuño,  de  subvencións  de  Galicia  (LSG).  O  incremento  do  crédito  publicarase  nos
mesmos medios que a convocatoria sen que implique a apertura de prazo para presentar novas
solicitudes nin o inicio de novo cómputo de prazo para resolver.

Ao  tratarse  dun  suposto  de  tramitación  anticipada,  previsto  no  artigo  56  do  Real  Decreto
887/2006,  de 21 de xullo,  polo  que se aproba o  Regulamento  da Lei  Xeral  de  Subvencións
(RLXS), a concesión das subvencións queda condicionada á existencia de crédito adecuado e
suficiente no momento da resolución da concesión.

CUARTA.- Beneficiarios/as.
Poderán  beneficiarse  destas  axudas  os  pais,  nais,  titores/as  ou  representantes  legais  do
alumnado  matriculado  en  educación  primaria,  educación  secundaria  obrigatoria,  formación
profesional básica e educación especial en centros docentes sostidos con fondos públicos sitos no
termo municipal de Vigo ou doutros municipios sempre que, neste caso, os nenos e nenas estean
empadroados en Vigo.

QUINTA.- Requisitos.
a) Que o alumnado para o que se solicite a axuda estea matriculado en Educación Primaria,
Educación  Secundaria  Obrigatoria,  Formación  Profesional  Básica  ou  Educación  Especial  en

A
S

IN
A

D
O

 P
O

R
: S

E
C

R
E

T
A

R
IA

 D
E

 G
O

B
E

R
N

O
 L

O
C

A
L 

- 
( 

S
U

S
A

N
A

 G
A

LL
A

R
D

O
 F

A
R

IÑ
A

 )
  1

7/
11

/2
02

3 
12

:1
8:

10
 | 

C
O

N
C

E
LL

E
IR

A
-S

E
C

R
E

T
A

R
IA

 D
A

 X
U

N
T

A
 D

E
 G

O
B

E
R

N
O

 L
O

C
A

L 
- 

( 
P

A
T

R
IC

IA
 R

O
D

R
ÍG

U
E

Z
 C

A
LV

IÑ
O

 )
  1

7/
11

/2
02

3
12

:5
2:

00
 | 

A
LC

A
LD

E
 -

 (
 A

B
E

L 
R

A
M

Ó
N

 C
A

B
A

LL
E

R
O

 Á
LV

A
R

E
Z

 )
  1

7/
11

/2
02

3 
12

:5
8:

06
D

o
cu

m
en

to
 a

si
n

ad
o

Copia do documento - Concello de Vigo Data impresión:  04/07/2024 03:50 Páxina 6 de 19

SUBVENCIONS CSV: AHA752-BCA458-EDBHD4-Y58CN9-K9A22F-FD

Pode validar e/ou obter copia electrónica do documento utilizando o código QR da esquerda ou o código de

verificación na dirección http://www.vigo.org/csv

https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp


 CONCELLO DE VIGO
Secretaría de Goberno Local

centros públicos ou concertados situados no termo municipal de Vigo, ou ben, que os nenos e
nenas estean empadroados en Vigo e matriculados/as nas mesmas etapas educativas en centros
sostidos con fondos públicos doutros municipios.

b)  Que  o/a  solicitante  conviva  cos/coas  alumnos/as  para  os/as  que  se  solicite  a  axuda.  A
convivencia habitual acreditarase mediante informe dos datos do padrón de habitantes (Para os
solicitantes empadroados en Vigo a comprobación realizarase polo Concello de Vigo).
c) Ter presentado a solicitude e a documentación necesaria nos prazos estipulados.
d) Que os titulares das axudas se atopen ao corrente no cumprimento das súas obrigas tributarias
coa  Axencia  Estatal  da  Administración  Tributaria  (AEAT),  coa  Axencia  Tributaria  de  Galicia
(ATRIGA), co Concello de Vigo e coa Seguridade Social, e deben cumprir os requisitos do artigo
13 da Lei 38/2003, de 17 de novembro, xeral de subvencións (LXS).
Para  a  acreditación  do  cumprimento  das  obrigas  tributarias  referidas  establecese  o  réxime
simplificado de conformidade co disposto no artigo 31.7 e) da LSG, e artigo 24.4 do RLXS. 
e) Situación de acollemento: acreditarase por resolución xudicial ou administrativa.
f) Situación de tutela: acreditarase por resolución xudicial ou administrativa.

SEXTA.- Obrigas.
Serán obrigas das persoas beneficiarias  da subvención,  ademais  das previstas nestas bases
reguladoras e das sinaladas nos artigos 14 da LXS e 11 da LSG, as que seguen:
- Facilitar toda a información que fose requirida polo Concello de Vigo no proceso de xestión e
aboamento destas axudas.
-  Responder da veracidade da información e autenticidade da documentación achegada.
-  Someterse ás actuacións de control,  comprobación e  inspección que se leven a cabo polo
Servizo de Educación a quen corresponderá a comprobación destas subvencións, e facilitar a este
e a Intervención Xeral Municipal, Tribunal de Contas e Consello de Contas toda a información que
reclamen no exercicio das súas funcións de fiscalización e control das subvencións.

SÉTIMA.- Compatibilidade e tratamento fiscal.
A  subvención  que  se  outorgue  será  compatible  con  outras  axudas  ou  subvencións  doutros
organismos públicos ou privados para a mesma finalidade.
O tratamento fiscal das axudas previstas nestas bases será o que determine en cada caso a
Administración Tributaria competente.
A estes efectos:
- As axudas están destinadas a familias con alumnado de estudos regrados de centros docentes
sostidos con fondos públicos de educación primaria, educación secundaria obrigatoria, formación
profesional básica e educación especial.
-  A  concesión  das  axudas  axústase  aos  principios  de  xeneralidade,  non  discriminación  nas
condicións de acceso e publicidade na convocatoria.

OITAVA.- Solicitude e documentación.
O procedemento de concesión das axudas será en réxime de concorrencia competitiva, ao abeiro
do disposto no artigo 19.2 da LSG, non sendo necesario fixar unha orde de prelación, nin realizar
comparación  entre  as  solicitudes  presentadas  que  reúnan  os  requisitos  estabelecidos  nestas
bases, por canto a finalidade é axudar a todas as familias con nenos/as en educación obrigatoria e
educación  especial,  atendendo  aos  principios  de  publicidade,  transparencia,  concorrencia,
obxectividade, igualdade, non discriminación, eficacia e eficiencia na asignación e na utilización
dos recursos públicos.

Poderán  presentar  solicitudes  os  pais,  nais,  titores/as  ou  representantes  legais  dos/das
alumnos/as matriculados/as en centros docentes públicos e concertados, en Educación Primaria,
Educación Secundaria Obrigatoria, Formación Profesional Básica e Educación Especial, utilizando
o modelo oficial que figura como Anexo nestas bases.
So se aceptará unha solicitude por unidade de convivencia. No caso de que se presenten máis
acumularanse, tramitándose a primeira presentada no Rexistro.
1) Con carácter xeral, xunto coa solicitude achegarase a seguinte documentación:
a) DNI, NIE ou pasaporte da persoa solicitante (só para solicitude presencial).

b)  Libro  de  familia  completo  ou  documentación  oficial  acreditativa  dos  membros  da  unidade
familiar, coas súas datas de nacemento.

c) Volante de empadroamento familiar só para os solicitantes non empadroados en Vigo.

d) Certificado  de matrícula do centro escolar acreditativo de que o alumnado para o que se
solicita  a  axuda  está  matriculado  no  curso  2023-2024  en  Educación  Primaria,  Educación
Secundaria Obrigatoria, Formación Profesional Básica ou Educación Especial.

e) Documento acreditativo do IBAN da conta bancaria da persoa solicitante da axuda.

f) De ser o caso, outro documento xustificativo da convivencia co menor.

g) Declaración responsable do cumprimento de obrigas tributarias e coa Seguridade Social de
conformidade  co  artigo  24.4  do  RLXS  (Esta  declaración  consta  incluída  no  formulario  de
solicitude).

2)  Solicitantes que presentaron a  documentación para as axudas concedidas no curso
2022-2023:  De conformidade co artigo 28.2 da Lei 39/2015, de 1 de outubro, do procedemento
administrativo común das Administracións Públicas, os/as solicitantes aos/ás que lles tivese sido
concedida a axuda a familias con fillos e fillas en ensino obrigatorio para o curso 2022/2023, non
estarán obrigados/as a presentar a documentación que xa presentaron e que pode ser consultada
pola  Administración.  Os  solicitantes  que  se  atopen  neste  caso  deberán  asinar  Declaración
Responsable na que afirman: que cumpren cos requisitos recollidos nas bases para a obtención
da axuda (que  os/as  alumnos/as  para os/as que solicitan a axuda están matriculados/as nas
etapas  educativas  requiridas  nun centro público  ou  concertado;  que  conviven  cos/coas
alumnos/as para os/as que solicitan a axuda e que ostentan a súa custodia/tutela) e que dispoñen
da documentación acreditativa do cumprimento dos requisitos,  que será posta á disposición da
Administración  no  caso  de  que  esta  lles  sexa  requirida  (esta  declaración  consta  incluída  no
formulario de solicitude).

Se a  conta  bancaria  indicada na solicitude non coincide coa sinalada na solicitude do curso
2022/23  deberán  achegar  o  documento  acreditativo  do  IBAN  da  conta  bancaria  da  persoa
solicitante da axuda.

O alumnado nacido con anterioridade ao ano 2008 deberá presentar certificado de matrícula do
centro escolar acreditativo de que o alumno/a está matriculado no curso 2023/2024 en Educación
Secundaria Obrigatoria ou Formación Profesional Básica (esta acreditación non será necesaria no
caso dos alumnos matriculados en Educación Especial que foron beneficiarios da axuda no curso
2022/23).

NOVENA.- Presentación de solicitudes.

As solicitudes cumprimentaranse mediante o formulario de solicitude (Anexo I) de uso obrigatorio
para os interesados.

 CONCELLO DE VIGO
Secretaría de Goberno Local

- Solicitude telemática (vía preferente): Poderá presentarse a solicitude por medios electrónicos
na sede electrónica do Concello de Vigo a través da URL:  http  s  ://  www  .vigo.org/axudas-ensino  
(premendo no  botón  “Tramitar  por  Internet”) achegando a  documentación  esixida  nas  bases,
sendo necesario asinala por calquera dos medios de sinatura admitidos na Sede Electrónica, que
se  poden  consultar  no  enlace  https://sede.vigo.org/expedientes/sede_textos/texto.jsp?
idt=sede_firma.

- Solicitude presencial:  Deberá cumprimentarse  o formulario de solicitude  a través da  URL:
http  s  ://  www  .vigo.org/axudas-ensino   (premendo no  botón “Tramitar  presencialmente”)  e
posteriormente presentalo asinado no Rexistro Xeral Municipal  do Concello de Vigo xunto coa
documentación  esixida nas bases.  Así mesmo, os/as interesados/as poderán presentar as súas
solicitudes por calquera dos medios previstos no artigo 16.4 da Lei 39/2015 (LPACAP).

DÉCIMA.- Prazo para a presentación de solicitudes.

O prazo de presentación de solicitudes e documentación correspondente será de  dous meses
contados a partir do día seguinte á data de publicación do extracto da convocatoria no Boletín
Oficial da Provincia de Pontevedra que será comunicado desde a Base de Datos Nacional de
Subvencións (BDNS) que opera como sistema nacional de publicidade de subvencións.

A presentación da solicitude implicará que se aceptan as bases da convocatoria, se cumpren os
requisitos nelas esixidos e que son certos os datos indicados na solicitude; así mesmo, as persoas
interesadas responsabilizaranse da veracidade dos documentos que presenten. 

DÉCIMO PRIMEIRA.- Tramitación e subsanación de solicitudes.

De conformidade co regulado no artigo 22 da LSG a concesión das axudas tramitarase mediante
procedemento abreviado, polo que a proposta de concesión formularase ao órgano concedente
directamente  polo  órgano  instrutor  que  unicamente  deberá  comprobar  a  concorrencia  dos
requisitos requiridos para conceder a subvención.

A instrución do procedemento de concesión das axudas correspóndelle ao Servizo de Educación,
que recibirá as solicitudes e comprobará os requisitos esixibles e a documentación acreditativa e, de
ser o caso, requirirá para que no prazo de 10 días hábiles se emende a solicitude ou complete a
documentación preceptiva (artigo 68.1 LPACAP), coa advertencia de que, de non facelo así, se lle
terá por desistido da súa petición, logo da resolución que deberá ser ditada nos termos do artigo 21
da LPACAP. A notificación do requirimento realizarase aos interesados mediante publicación na
páxina web do Concello de Vigo www.vigo.org, no portal de transparencia e no Taboleiro de Edictos,
surtindo aquela os efectos da notificación nos termos do disposto no artigo 45.1.b) da LPACAP.

DÉCIMO SEGUNDA.- Concesión das axudas. 

1.  A Xunta de Goberno Local  será o órgano competente para resolver sobre a concesión ou
denegación das axudas.

2. Tendo en conta o elevado número de solicitudes a concesión das axudas poderá resolverse
escalonadamente , a medida que avance o proceso de verificación. 

3.  O  prazo  para  resolver  será,  como  máximo,  de  nove  meses  dende  a  data  de  remate  da
presentación de solicitudes no Rexistro Xeral do Concello.

Transcorrido o devandito prazo de nove meses sen que a Xunta de Goberno Local dite resolución
expresa, entenderase que é desestimada a petición da axuda. 

4. A resolución do procedemento será obxecto de publicación na páxina web do Concello de Vigo
(www.vigo.org), no portal de transparencia e no Taboleiro de Edictos, surtindo aquela os efectos
da notificación nos termos do disposto no artigo 45.1.b) da LPACAP.

DÉCIMO TERCEIRA. Reclamacións

Contra estas bases e as resolucións administrativas que se adopten na súa execución poderá
interpoñerse, potestativamente, recurso de reposición perante o órgano que as ditou no prazo dun
mes ou, directamente, recurso contencioso-administrativo perante os xulgados do contencioso-
administrativo de Vigo no prazo de dous meses. Os prazos contaranse a partir do día seguinte ó
das respectivas publicacións oficiais.

DÉCIMO CUARTA. Aceptación da subvención e obrigas das persoas beneficiarias. 

A subvención entenderase aceptada se, dentro do prazo de 10 días da súa publicación consonte
co artigo 45.1.b) da LPACAP,  as beneficiarias non manifestan nada en contra.

DÉCIMO QUINTA. Aboamento das axudas.

Unha vez resolto o procedemento de concesión das axudas por acordo da Xunta de Goberno
Local,  aboaranse  as  axudas  mediante  transferencia  bancaria  á  conta  bancaria  da  persoa
solicitante da axuda. 

DÉCIMO SEXTA.- Comisión de seguimento.

A  Comisión  de  Seguimento  quedará  integrada  pola  concelleira  delegada  de  Educación,  que
actuará como presidenta, a xefa do Servizo de Educación, a xefa do Servizo de Fiscalización e o
técnico medio de actividades culturais e educativas do Servizo de Educación, e será competente
para resolver as dúbidas na interpretación das presentes bases .

DÉCIMO SÉTIMA.-  Infraccións e sancións.

Canto  ás  infraccións  e  sancións  en  que  poidan  incorrer  os  beneficiarios  destas  axudas  e  o
procedemento para a súa imposición estarase ao disposto no Título IV da Lei 38/2003, de 17 de
novembro, xeral  de subvencións e e no Real Decreto 887/2006, de 21 de xullo,  polo que se
aproba o seu Regulamento nos seus preceptos básicos, ou no seu caso, o Título IV da Lei 9/2007,
de 13 de xuño, de subvencións de Galicia e o previsto nas Leis 39 e 40, do 1 de outubro de 2015,
e Título XI da Lei 7/1985, do 2 de abril.

DÉCIMO OITAVA.- Publicidade.

1. Publicidade da convocatoria e das bases reguladoras da concesión das axudas.

 CONCELLO DE VIGO
Secretaría de Goberno Local

As presentes Bases reguladoras e a convocatoria publicaranse conforme ao establecido no artigo
20.8 apartados a) e b) da LXS, en aplicación dos principios recollidos na Lei 19/2013, de 9 de
decembro, de transparencia, acceso á información pública e bo goberno. 

Publicaranse, unha vez aprobadas:

- As Bases reguladoras no BOPPO, no portal de transparencia e na páxina web do Concello de
Vigo (www.vigo.org).

- A Convocatoria na Base de Datos Nacional de Subvencións (BDNS), no portal de transparencia
e na páxina web do Concello de Vigo (www.vigo.org).

A publicación do Extracto enviado á BDNS no Boletín Oficial da Provincia determinará o inicio do
prazo para a presentación de solicitudes, conforme ao art. 14.1 da LSG.

Estas bases reguladoras e os seus modelos normalizados para a presentación de solicitudes
facilitaranse na páxina web municipal (www.vigo.org). 

2. Publicidade das subvencións concedidas.

Todas as axudas que se concedan serán publicadas na páxina web www.vigo.org, no Taboleiro
de Edictos e no portal de transparencia do Concello de Vigo, surtindo esta publicación os efectos
da notificación nos termos do disposto no artigo 45.1.b) da LPACAP.

As  subvencións  concedidas  remitiranse  á  BDNS  para  a  súa  publicación  con  indicación  da
convocatoria,  o  programa  e  crédito  orzamentario  ao  que  se  imputen,  beneficiario,  cantidade
concedida e finalidade da subvención.

DÉCIMO NOVENA.- Tratamento de datos de carácter persoal.

Os datos persoais facilitados nos formularios son indispensables para a xestión da convocatoria e
serán incorporados a un ficheiro municipal aos exclusivos efectos da instrución do procedemento
para  a  concesión das subvencións obxecto  das presentes  bases reguladoras,  a  práctica  das
publicacións,  e  notificacións  de  obrigado  cumprimento,   e  demais  actuacións  previstas  na
normativa reguladora das subvencións, en orden á conclusión do proceso de subvencións, polo
que a súa achega é obrigatoria.

O Concello  de Vigo ten  a  condición  de responsable  deses datos  e  asume todas as  obrigas
derivadas da Lei  orgánica 3/2018, de 5 de decembro, de protección de datos e garantía dos
dereitos dixitais e do Regulamento (UE) 2016/679 – RXPD do Parlamento Europeo e do Consello
sobre protección de datos de carácter persoal e das demais disposicións vixentes nesta materia.

A lexitimación do tratamento deses datos está baseada no consentimento expreso das persoas
interesadas en participar no procedemento. 

O prazo de conservación dos datos facilitados será o necesario para a completa execución do
procedemento, incluído o prazo de prescrición a efectos de posibles responsabilidades derivadas
do dito tratamento.

Os datos poderán ser cedidos tamén a outras Administracións públicas cando sexa necesario para
a correcta prestación do servizo ou ben en cumprimento dun mandato legal ou xudicial. Tamén
serán obxecto das obrigas de publicación e poderán ser verificados e cotexados con calquera outros
dos que as demais Administracións dispoñan a fin de comprobar a súa exactitude e veracidade.

As  persoas  interesadas  e  beneficiarias  poderán  exercitar  os  dereitos  de  acceso,  rectificación,
supresión,  oposición,  limitación  do  tratamento  e  portabilidade,  así  como  opoñerse  á  toma  de

decisións individuais automatizadas, incluída a elaboración de perfís, na forma prevista na normativa
vixente, perante o órgano responsable do ficheiro (Concello de Vigo). Así mesmo teñen dereito a
presentar unha reclamación perante a Axencia Española de Protección de Datos (www.aepd.es).

Poderán obter máis información na web municipal ou contactando co delegado de protección de
datos no enderezo: dpd.vigo@vigo.org.

VIXÉSIMA.- Normativa de aplicación.

Esta convocatoria rexerase polas súas Bases; pola Lei 38/2003, do 17 de novembro, xeral de
subvencións e o Real Decreto 887/2006, de 21 de xullo, polo que se aproba o seu regulamento,
nos seus preceptos básicos; pola lexislación básica do Estado en materia de réxime local; pola Lei
9/2007, de 13 de xuño, de subvencións de Galicia; polos preceptos non básicos da Lei 38/2003 e
do Real Decreto 887/2006; polas Bases de Execución do orzamento do Concello de Vigo; e polas
restantes normas de dereito administrativo, e no seu defecto, as normas de dereito privado.

CONVOCATORIA DE AXUDAS MUNICIPAIS A FAMILIAS CON FILLOS E FILLAS EN
ENSINO OBRIGATORIO CURSO 2023/24

Primeiro. OBXECTO

As bases da presente convocatoria regulan o procedemento para a concesión de axudas ás familias
do  alumnado  de  centros  docentes  públicos  e  privados  concertados,  de  Educación  Primaria,
Educación Secundaria Obrigatoria, Formación Profesional Básica e de Educación Especial, sitos no
termo municipal de Vigo ou que estea empadroado en Vigo e matriculado nas mesmas etapas
educativas en centros sostidos con fondos públicos noutros municipios. Estas axudas buscan paliar
o impacto sobre a capacidade de compra das familias con menores a cargo, producida pola subida
xeneralizada  de  prezos,  coa  fin  de  que  poidan  facer  fronte  ao  desembolso  extraordinario  que
supoñen os gastos necesarios para a volta á escola do alumnado das referidas etapas educativas.

Segundo. BENEFICIARIOS/AS

Poderán  beneficiarse  destas  axudas  os  pais,  nais,  titores/as  ou  representantes  legais  do
alumnado  matriculado  en  Educación  Primaria,  Educación  Secundaria  Obrigatoria,  Formación
Profesional Básica e Educación Especial, en centros docentes sostidos con fondos públicos sitos
no termo municipal de Vigo ou doutros municipios sempre que, neste caso, os/as nenos/as estean
empadroados/as en Vigo.

Terceiro. RÉXIME DE CONCESIÓN

A concesión destas axudas realizarase en réxime de concorrencia competitiva sen establecer
comparación  entre  as  solicitudes  e  sen  fixar  unha  orde  de  prelación  entre  as  solicitudes
presentadas que reúnan os requisitos establecidos nas bases.

 CONCELLO DE VIGO
Secretaría de Goberno Local

Cuarta. REQUISITOS

a) Que o alumnado para o que se solicite a axuda estea matriculado en Educación Primaria,
Educación  Secundaria  Obrigatoria,  Formación  Profesional  Básica  ou  Educación  Especial  en
centros públicos ou concertados situados no termo municipal de Vigo, ou ben, que os nenos e
nenas estean empadroados/as  en Vigo e  matriculados/as  nas mesmas etapas educativas  en
centros sostidos con fondos públicos doutros municipios.

b)  Que  o/a  solicitante  conviva  cos/coas  alumnos/as  para  os/as  que  se  solicite  a  axuda.  A
convivencia habitual acreditarase mediante informe dos datos do padrón de habitantes (Para os
solicitantes empadroados en Vigo a comprobación realizarase polo Concello de Vigo).

c) Ter presentado a solicitude e a documentación necesaria nos prazos estipulados.

d) Que os titulares das axudas se atopen ao corrente no cumprimento das súas obrigas tributarias
coa  Axencia  Estatal  da  Administración  Tributaria  (AEAT),  coa  Axencia  Tributaria  de  Galicia
(ATRIGA), co Concello de Vigo e coa Seguridade Social, e deben cumprir os requisitos do artigo
13 da Lei 38/2003, de 17 de novembro, xeral de subvencións (LXS).

Para  a  acreditación  do  cumprimento  das  obrigas  tributarias  referidas  estabelécese  o  réxime
simplificado de conformidade co disposto no artigo 31.7 e) da Lei 9/2007, de 13 de xuño, de
subvencións de Galicia (LSG) e artigo 24.4 do Real Decreto 887/2006, de 21 de xullo, polo que se
aproba o Regulamento da Lei 38/2003 (RLXS).

e) Situación de acollemento: acreditarase por resolución xudicial ou administrativa.

f) Situación de tutela: acreditarase por resolución xudicial ou administrativa.

Quinto. NORMATIVA E BASES REGULADORAS

Esta convocatoria rexerase polas súas Bases, pola Lei 38/2003, do 17 de novembro, xeral de
subvencións e o RD 887/2006, de 21 de xullo, polo que se aproba o seu regulamento, nos seus
preceptos básicos; pola lexislación básica do Estado en materia de réxime local; pola Lei 9/2007,
de 13 de xuño, de Subvencións de Galicia; polos preceptos non básicos da Lei 38/2003 e do Real
Decreto  887/2006;  polas  Bases  de  Execución  do  orzamento  do  Concello  de  Vigo;  e  polas
restantes normas de dereito administrativo, e no seu defecto, as normas de dereito privado.

Sexto. CONTÍA

A contía das axudas será de 205,00 € (douscentos cinco euros) por cada fillo/a escolarizado/a que
reúna os requisitos estabelecidos na base cuarta.

O  financiamento  da  concesión  destas  axudas  farase  con  cargo  á  aplicación  orzamentaria
3260.480.0002  “Plan extr. axudas familias fillos escolarizados”, dotada con 5.842.500,00 euros.

Non  se  poderán  outorgar  subvencións  por  contía  superior  á  que  se  determina  na  presente
convocatoria. Non entanto, para o suposto de que o crédito sinalado non fose suficiente para atender
a todas as solicitudes que cumpran os requisitos esixidos nas presentes bases prevese a posibilidade
de tramitar un incremento de crédito nos termos previsto no artigo 31.2 da LSG. O incremento do
crédito publicarase nos mesmos medios que a convocatoria sen que implique a apertura de prazo
para presentar novas solicitudes nin o inicio de novo cómputo de prazo para resolver.

Ao  tratarse  dun  suposto  de  tramitación  anticipada,  previsto  no  artigo  56  do  Real  Decreto
887/2006,  de 21 de xullo,  polo  que se aproba o  Regulamento  da Lei  Xeral  de  Subvencións

(RLXS), a concesión das subvencións queda condicionada á existencia de crédito adecuado e
suficiente no momento da resolución da concesión.

Sétimo. PRAZO DE PRESENTACIÓN DE SOLICITUDES

As solicitudes cumprimentaranse mediante o formulario de solicitude de uso obrigatorio para os
interesados.

- Solicitude telemática (vía preferente): Poderá presentarse a solicitude por medios electrónicos
na sede electrónica do Concello de Vigo a través da URL:  http  s  ://  www.  vigo.org/axudas-  
ensino (premendo  no  botón  Tramitar  por  Internet) achegando  a  documentación  esixida  nas
bases,  sendo  necesario  asinala por  calquera  dos  medios  de  sinatura admitidos  na  Sede
Electrónica,  que  se  poden  consultar  no  enlace
https://sede.vigo.org/expedientes/sede_textos/texto.jsp?idt=sede_firma.

- Solicitude presencial:  Deberá cumprimentarse  o formulario de solicitude  a través da URL:
http  s  ://  www.  vigo.org/axudas-ensino   (premendo  no  botón  Tramitar  presencialmente)  e
posteriormente  presentalo no  Rexistro  Xeral  Municipal  do  Concello  de  Vigo  xunto  coa
documentación  esixida nas bases. Así mesmo, os/as interesados/as poderán presentar as súas
solicitudes por calquera dos medios previstos no artigo 16.4 da Lei 39/2015, do 1 de outubro, do
procedemento administrativo común das Administracións Públicas (LPACAP).

O prazo de presentación de solicitudes e documentación correspondente será de  dous meses
contados a partir do día seguinte á data de publicación do extracto da convocatoria no Boletín Oficial
da Provincia de Pontevedra que será comunicado desde a Base de Datos Nacional de Subvencións
(BDNS) que opera como sistema nacional de publicidade de subvencións. 

A presentación da solicitude implicará que se aceptan as bases da convocatoria, cúmprense os
requisitos esixidos nela e que son certos os datos indicados na solicitude; así mesmo, as persoas
interesadas responsabilizaranse da veracidade dos documentos que presenten.

Oitavo.- DOCUMENTACIÓN

1) Con carácter xeral, xunto coa solicitude achegarase a seguinte documentación:

a) DNI, NIE ou pasaporte da persoa solicitante (só para solicitude presencial).

b)  Libro  de  familia  completo  ou  documentación  oficial  acreditativa  dos  membros  da  unidade
familiar, coas súas datas de nacemento.

c) Volante de empadroamento familiar (só para os solicitantes non empadroados en Vigo).

d) Certificado  de matrícula do centro escolar acreditativo de que o alumnado para o que se
solicita  a  axuda  está  matriculado  no  curso  2023-2024  en  Educación  Primaria,  Educación
Secundaria Obrigatoria, Formación Profesional Básica ou Educación Especial.

e) Documento acreditativo do IBAN da conta bancaria da persoa solicitante da axuda.

f) De ser o caso, outro documento xustificativo da convivencia co/coa menor.

g)  Declaración responsable do cumprimento de obrigas tributarias e coa Seguridade Social  de
conformidade co artigo 24.4 do RLXS (esta declaración consta incluída no formulario de solicitude).

2) Solicitantes que presentaron a documentación para as axudas concedidas no curso 2022-
2023:  De conformidade co artigo 28.2 da LPACAP, os/as solicitantes aos/ás que lles tivese sido

 CONCELLO DE VIGO
Secretaría de Goberno Local

concedida a axuda a familias con fillos e fillas en ensino obrigatorio para o curso 2022/2023, non
estarán obrigados/as a presentar a documentación que xa presentaron e que pode ser consultada
pola  Administración.  Os  solicitantes  que  se  atopen  neste  caso  deberán  asinar  Declaración
Responsable na que afirman: que cumpren cos requisitos recollidos nas bases para a obtención da
axuda (que  os/as  alumnos/as  para os/as que solicitan a axuda están matriculados/as nas etapas
educativas requiridas nun centro público ou concertado; que conviven cos/coas alumnos/as para
os/as que solicitan a axuda e que ostentan a súa custodia/tutela) e que dispoñen da documentación
acreditativa do cumprimento dos requisitos, que será posta á disposición da Administración no caso
de que esta lles sexa requirida (esta declaración consta incluída no formulario de solicitude).

Se a  conta  bancaria  indicada na solicitude non coincide coa sinalada na solicitude do curso
2022/23  deberán  achegar  o  documento  acreditativo  do  IBAN  da  conta  bancaria  da  persoa
solicitante da axuda.

O alumnado nacido con anterioridade ao ano 2008 deberá presentar certificado de matrícula do centro
escolar acreditativo de que o alumno/a está matriculado no curso 2023/2024 en Educación Secundaria
Obrigatoria  ou  Formación  Profesional  Básica  (esta  acreditación  non  será  necesaria  no  caso  dos
alumnos matriculados en Educación Especial que foron beneficiarios da axuda no curso 2022/23).

Noveno.  ÓRGANOS  COMPETENTES  PARA  A  INSTRUCIÓN,  RESOLUCIÓN  DO
PROCEDEMENTO, RECURSOS PROCEDENTES E NOTIFICACIÓN

De conformidade co regulado no artigo 22 da LSG o procedemento de concesión de axudas
tramitarase mediante procedemento abreviado, polo que a proposta de concesión formularase ao
órgano  concedente  directamente  polo  órgano  instrutor  que  unicamente  deberá  comprobar  a
concorrencia dos requisitos requiridos para conceder a subvención.

A instrución do procedemento de concesión das axudas correspóndelle ao Servizo de Educación,
que recibirá as solicitudes e comprobará os requisitos esixibles e a documentación acreditativa e, de
ser o caso, requirirá para que no prazo de 10 días hábiles se emende a solicitude ou complete a
documentación preceptiva (artigo 68.1 LPACAP), coa advertencia de que, de non facelo así, se lle
terá por desistido da súa petición, logo da resolución que deberá ser ditada nos termos do artigo 21
da LPACAP. A notificación do requirimento realizarase aos interesados mediante publicación na
páxina web do Concello de Vigo www.vigo.org, no portal de transparencia e no Taboleiro de Edictos,
surtindo aquela os efectos da notificación nos termos do disposto no artigo 45.1.b) da LPACAP.

A  Xunta  de  Goberno  Local  será  o  órgano  competente  para  resolver  sobre  a  concesión  ou
denegación das axudas.

Tendo en conta o  elevado número de solicitudes a  concesión das axudas poderá resolverse
escalonadamente, a medida que avance o proceso de verificación. 

O  prazo  para  resolver  será,  como  máximo,  de  nove  meses  dende  a  data  de  remate  da
presentación de solicitudes no Rexistro Xeral do Concello.

Transcorrido o devandito prazo de nove meses sen que a Xunta de Goberno Local dite resolución
expresa, entenderase que é desestimada a petición da axuda. 

A resolución do procedemento será obxecto de publicación na páxina web do Concello de Vigo
(www.vigo.org), no portal de transparencia e no Taboleiro de Edictos, surtindo aquela os efectos
da notificación nos termos do disposto no artigo 45.1.b) da LPACAP.

A subvención entenderase aceptada se dentro do prazo de 10 días da súa publicación consonte
co artigo 45.1.b) da LPACAP,  as beneficiarias non manifestan nada en contra.

Contra  as  bases  e  as  resolucións  administrativas  que  se  adopten  na  súa  execución  poderá
interpoñerse, potestativamente, recurso de reposición perante o órgano que as ditou no prazo dun
mes ou, directamente, recurso contencioso-administrativo perante os xulgados do contencioso-
administrativo de Vigo no prazo de dous meses. Os prazos contaranse a partir do día seguinte ó
das respectivas publicacións oficiais.

Décimo. CRITERIOS DE VALORACIÓN

De  conformidade  co  regulado  no  artigo  22  da  LSG,  o  órgano  instrutor  unicamente  deberá
comprobar a concorrencia dos requisitos requiridos para conceder a subvención.

Undécimo. OUTROS DATOS

As  bases  reguladoras  e  os  seus  modelos  normalizados  para  a  presentación  de  solicitudes
facilitaranse na páxina web www.vigo.org.  

Duodécimo. PUBLICACIÓN

As Bases reguladoras e a Convocatoria  publicaranse conforme ao establecido no artigo 20.8
apartados  a)  e  b)  da  LXS,  en  aplicación  dos  principios  recollidos  na  Lei  19/2013,  de  9  de
decembro, de transparencia, acceso á información pública e bo goberno. 

Publicaranse, unha vez aprobadas:

- As Bases reguladoras no BOPPO, no portal de transparencia e na páxina web do Concello de
Vigo (www.vigo.org).

- A Convocatoria na Base de Datos Nacional de Subvencións (BDNS), no portal de transparencia
e na páxina web do Concello de Vigo (www.vigo.org).

A publicación do extracto enviado á BDNS no Boletín Oficial da Provincia determinará o inicio do
prazo para a presentación de solicitudes, conforme ao art. 14.1 da LSG.

Todas as axudas que se concedan serán publicadas na páxina web www.vigo.org, no Taboleiro
de Editos e no portal de transparencia do Concello de Vigo, surtindo esta publicación os efectos
da notificación nos termos do disposto no artigo 45.1.b) da LPACAP.

As  subvencións  concedidas  remitiranse  á  BDNS  para  a  súa  publicación  con  indicación  da
convocatoria,  o  programa  e  crédito  orzamentario  ao  que  se  imputen,  beneficiario,  cantidade
concedida e finalidade da subvención.

EXTRACTO DO ACORDO DA XUNTA DE GOBERNO LOCAL DO CONCELLO DE VIGO DE
DD/MM/2023, POLO QUE SE   CONVOCAN   AS AXUDAS MUNICIPAIS A FAMILIAS CON FILLOS  
E FILLAS EN  ENSINO OBRIGATORIO

De conformidade co previsto nos artigos 17.3.b e 20.8.a da Lei 38/2003, do 17 de novembro, xeral
de subvencións, publícase o extracto da convocatoria cuxo texto completo pode consultarse na
Base de Datos Nacional de Subvencións (http://www.pap.minhap.gob.es/bdnstrans/index):

 CONCELLO DE VIGO
Secretaría de Goberno Local

Primeiro. OBXECTO

As presentes bases regulan o procedemento para a concesión de axudas ás familias do alumnado
de  centros  docentes  públicos  e  privados  concertados,  de  Educación  Primaria,  Educación
Secundaria Obrigatoria,  Formación Profesional  Básica e de Educación Especial,  sitos no termo
municipal de Vigo ou que estea empadroado en Vigo e matriculado nas mesmas etapas educativas
en centros sostidos con fondos públicos noutros municipios. Estas axudas buscan paliar o impacto
sobre  a  capacidade  de  compra  das  familias  con  menores  a  cargo,  producida  pola  subida
xeneralizada  de  prezos,  coa  fin  de  que  poidan  facer  fronte  ao  desembolso  extraordinario  que
supoñen os gastos necesarios para a volta á escola do alumnado das referidas etapas educativas.

Segundo. BENEFICIARIOS/AS

Poderán  beneficiarse  destas  axudas  os  pais,  nais,  titores/as  ou  representantes  legais  do
alumnado  matriculado  en  Educación  Primaria,  Educación  Secundaria  Obrigatoria,  Formación
Profesional Básica e Educación Especial, en centros docentes sostidos con fondos públicos sitos
no termo municipal de Vigo ou doutros municipios sempre que, neste caso, os/as nenos/as estean
empadroados/as en Vigo.

Terceiro. BASES REGULADORAS

As  Bases  reguladoras  aprobadas  pola  Xunta  de  Goberno  Local  do  Concello  de  Vigo  serán
publicadas na páxina web municipal www.vigo.org, no Boletín Oficial da Provincia de Pontevedra e
no portal de transparencia do Concello de Vigo.

Cuarto. CONTÍA

A contía das axudas será de 205,00 € (douscentos cinco euros) por cada fillo/a escolarizado/a que
reúna os requisitos estabelecidos na base cuarta.

O  financiamento  da  concesión  destas  axudas  farase  con  cargo  á  aplicación  orzamentaria
3260.480.0002  “Plan extr. axudas familias fillos escolarizados”, dotada con 5.842.500,00 euros.

Non  se  poderán  outorgar  subvencións  por  contía  superior  á  que  se  determina  na  presente
convocatoria.  No entanto,  para o suposto de que o crédito  sinalado non fose suficiente para
atender a todas as solicitudes que cumpran os requisitos esixidos nas presentes bases prevese a
posibilidade de tramitar un incremento de crédito nos termos previsto no artigo 31.2 da Lei 9/2007,
de  13  de  xuño,  de  subvencións  de  Galicia  (LSG).  O  incremento  do  crédito  publicarase  nos
mesmos medios que a convocatoria sen que implique a apertura de prazo para presentar novas
solicitudes nin o inicio de novo cómputo de prazo para resolver.

Ao  tratarse  dun  suposto  de  tramitación  anticipada,  previsto  no  artigo  56  do  Real  Decreto
887/2006,  de 21 de xullo,  polo  que se aproba o  Regulamento  da Lei  Xeral  de  Subvencións
(RLXS), a concesión das subvencións queda condicionada á existencia de crédito adecuado e
suficiente no momento da resolución da concesión.

Quinto. PRAZO DE PRESENTACIÓN DE SOLICITUDES

As solicitudes cumprimentaranse mediante o formulario de solicitude de uso obrigatorio para os
interesados.

- Solicitude telemática (vía preferente): Poderá presentarse a solicitude por medios electrónicos
na sede electrónica do Concello de Vigo a través da URL:  http  s  ://  www  .vigo.org/axudas-ensino  
(premendo no botón Tramitar por Internet) achegando a documentación esixida nas bases, sendo
necesario  asinala por calquera dos  medios de sinatura admitidos na Sede Electrónica, que se
poden consultar no enlace https://sede.vigo.org/expedientes/sede_textos/texto.jsp?idt=sede_firma.

- Solicitude presencial:  Deberá cumprimentarse  o formulario de solicitude  a través da URL:
http  s  ://  www  .vigo.org/axudas-ensino   (premendo  no  botón  Tramitar  presencialmente)  e
posteriormente  presentalo no  Rexistro  Xeral  Municipal  do  Concello  de  Vigo  xunto  coa
documentación  esixida nas bases.  Así mesmo, os/as interesados/as poderán presentar as súas
solicitudes por calquera dos medios previstos no artigo 16.4 da Lei 39/2015, do 1 de outubro, do
Procedemento Administrativo Común das Administracións Públicas (LPACAP).

O prazo de presentación de solicitudes e documentación correspondente será de  dous meses
contados a partir do día seguinte á data de publicación do extracto da convocatoria no Boletín Oficial
da Provincia de Pontevedra que será comunicado desde a Base de Datos Nacional de Subvencións
(BDNS) que opera como sistema nacional de publicidade de subvencións. 

A presentación da solicitude implicará que se aceptan as bases da convocatoria, cúmprense os
requisitos esixidos nela e que son certos os datos indicados na solicitude; así mesmo, as persoas
interesadas responsabilizaranse da veracidade dos documentos que presenten. 

Sexto.- DOCUMENTACIÓN

1) Con carácter xeral, xunto coa solicitude achegarase a seguinte documentación:

a) DNI, NIE ou pasaporte da persoa solicitante (só para solicitude presencial).

b)  Libro  de  familia  completo  ou  documentación  oficial  acreditativa  dos  membros  da  unidade
familiar, coas súas datas de nacemento.

c) Volante de empadroamento familiar (só para os solicitantes non empadroados en Vigo).

d) Certificado  de matrícula do centro escolar acreditativo de que o alumnado para o que se
solicita  a  axuda  está  matriculado  no  curso  2023-2024  en  Educación  Primaria,  Educación
Secundaria Obrigatoria, Formación Profesional Básica ou Educación Especial.

e) Documento acreditativo do IBAN da conta bancaria da persoa solicitante da axuda.

f) De ser o caso, outro documento xustificativo da convivencia co/coa menor.

g)  Declaración responsable do cumprimento de obrigas tributarias e coa Seguridade Social  de
conformidade co artigo 24.4 do RLXS (esta declaración consta incluída no formulario de solicitude).

2) Solicitantes que presentaron a documentación para as axudas concedidas no curso 2022-
2023:  De conformidade co artigo 28.2 da LPACAP, os/as solicitantes aos/ás que lles tivese sido
concedida a axuda a familias con fillos e fillas en ensino obrigatorio para o curso 2022/2023, non
estarán obrigados/as a presentar a documentación que xa presentaron e que pode ser consultada
pola  Administración.  Os  solicitantes  que  se  atopen  neste  caso  deberán  asinar  Declaración
Responsable na que afirman: que cumpren cos requisitos recollidos nas bases para a obtención da
axuda (que  os/as  alumnos/as  para os/as que solicitan a axuda están matriculados/as nas etapas
educativas requiridas nun centro público ou concertado; que conviven cos/coas alumnos/as para
os/as que solicitan a axuda e que ostentan a súa custodia/tutela) e que dispoñen da documentación
acreditativa do cumprimento dos requisitos, que será posta á disposición da Administración no caso
de que esta lles sexa requirida (esta declaración consta incluída no formulario de solicitude).

 CONCELLO DE VIGO
Secretaría de Goberno Local

Se a  conta  bancaria  indicada na solicitude non coincide coa sinalada na solicitude do curso
2022/23  deberán  achegar  o  documento  acreditativo  do  IBAN  da  conta  bancaria  da  persoa
solicitante da axuda.

O alumnado nacido con anterioridade ao ano 2008 deberá presentar certificado de matrícula do centro
escolar acreditativo de que o alumno/a está matriculado no curso 2023/2024 en Educación Secundaria
Obrigatoria  ou  Formación  Profesional  Básica  (esta  acreditación  non  será  necesaria  no  caso  dos
alumnos matriculados en Educación Especial que foron beneficiarios da axuda no curso 2022/23).

Sétimo. OUTROS DATOS

As  bases  reguladoras  e  os  seus  modelos  normalizados  para  a  presentación  de  solicitudes
facilitaranse na páxina web www.vigo.org.  

E para que así  conste e produza os seus efectos,  emito a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

SGF/me.

V. e  Pr.

O ALCALDE, 
Abel Caballero Álvarez.

